
زۆرێك لە چاودێرانی سیاسی و ئابووری لەناوخۆ و 
دەرەوەی هەرێمی كوردستان جەخت لەوە دەكەنەوە كە 
هەرێمی كوردستان لە چەند ساڵی رابردوو لەگشت 
جومگەكانی ژیاندا هەنگاوی بەرەو پێش������كەوتن 
هەڵگرت������ووە، رێژەیەكی بەرچ������اوی ئافرەتانیش 
لەناو پەرلەمان و دامودەزگاكانی حكومەت و 
رێكخراوەكانی كۆمەڵگەی مەدەنی دەبیندرێن، 
بەڵام هێش������تا ئافرەتی كورد بە رێژەیەكی زۆر 
كەم خۆیان ل������ە قەرەی كارك������ردن لە كەرتی 
تایبەت دەدەن، هاوكات ل������ە بواری بازرگانی 
و س������ەرمایەگوزاری و وەبەرهێنان������دا بەپەنجە 
دەژمێردرێن. بەشداربووانی ئەم راپۆرتەی گوڵان، 
هۆكارەكەی زیاتر بۆ ئەوە دەگێڕنەوە كە هەتا ئێستا 
كۆمەڵگەی كوردی بواری بۆ ئافرەتان نەڕەخساندووە بۆ 
ئەوەی بتوانن لە بواری ئابووری پێگەیەكی گرنگ 

بۆ خۆیان دەستەبەر بكەن.  

لە كەرتی تایبەتدا 
ژمارەیان كەم و 
توانایان زۆرە

ئافرەتان كەمتر روو لە كەرتی تایبەت دەكەن

بێگوم������ان داه������ات و ئابووری������ی تاك ل������ە پێداویس������تییەكانی 
بەردەوامبوونی مرۆڤ������ە، ئەگەر لە راب������ردوودا دابینكردنی باری 
دارایی و داهاتی خێزان زیاتر لە ئەس������تۆی رەگەزی نێرینەدا بووە، 
لە ئێس������تادا تەنانەت لە كۆمەڵگە دواكەوتووەكانیش������دا ئافرەتان بە 
رێژەی جیاواز خاوەن داهاتن و باری ئابووریی خێزان گەشە پێدەدەن.
ماركس دەڵێت: »ئەوەی ئابووریی سەربەخۆی نەبێت، بیركردنەوەی 
سەربەخۆش������ی نابێت«، واتە كەس������ی خاوەن داهات دەتوانێت زیاتر 
خ������اوەن ئیرادەی خ������ۆی بێت. بۆیە ئافرەتانی������ش هەوڵیان داوە لەو 
هاوكێش������ەیە بێبەش نەبن و لە هەرێمی كوردس������تانیش س������ەرەڕای 
بەربەس������ت و كەموكورتییەكان بەرزبوونەوەیەكی بەرچاو لە رێژەی 
بەش������داری ئافرەتان لە دابینكردنی بژێ������وی خێزان بەدی دەكرێت، 

تەنانەت ژمارەیەكیش لە ئافرەتان لە كەرتی تایبەتدا دەبیندرێن.
لانە عەبدولوەهاب بەڕێوبەری كۆمپانیای )Q80( بۆ بازرگانی 
گشتی س������نووردارـە، ئەو خانمە كوردە هێشتا لە هەڕەتی تەمەنی 
لاویدای������ە و یەكێكە ل������ە ئافرەتە س������ەركەوتووەكانی بواری كەرتی 
تایب������ەت و ل������ە ماوەیەكی كەم������دا توانیویەت������ی تواناكانی خۆی 
دەربخات و ئێس������تاش بەڕێوبەری كۆمپانیایەكە. لانە هێما بۆ ئەوە 
دەكات كە زۆر لە دەوڵەتەكان بۆ كەڵك وەرگرتن لەتواناو لێهاتوویی 
بەرفراوانی ئافرەتان، چەندین هەنگاوی گرنگیان ناوە و بە تایبەتی 
لە وڵاتانی پێش������كەوتوودا بە جددی هەوڵی س������ڕینەوەی تەنگ‌ و 
چەڵەمەكانی س������ەر رێگەی بەشداریی ئافرەتیان لە بوری ئابووری 
داوە. گوتیشی: »ئەو وڵاتانەی كە ئافرەتی سەرمایەداریان زۆرە، 
توانیویانە لە گشت بوارەكاندا وەبەرهێنانی زیاتر بكەن. واتە ئەگەر 
ژنان وەك پێویست گرنگی بە خۆیان بدەن و تواناكانیان برەو پێبدەن، 
دەتوانن كۆمەڵگەیەكی بە بەرهەمیش پێكبهێنن و رۆڵێكی كاراش 
لە گشت كایەكاندا بگێڕن، بەتایبەتی لە بواری ئابووری. ئەمەش 
وایكردووە لە كۆمەڵگەكان������ی ئەمریكای لاتینیدا زۆرترین رێژەی 
ژن������ان بێننە گۆڕەپان������ی كارەوە. هەروەها لە وڵاتان������ی فەنزویلا، 
بەڕازی������ل، ئەرجەنتین، ئیكوادۆر و كوب������ا كچان زیاتر لە كوڕان لە 
زانكۆكان دەخوێنن‌، س������الانەش ل������ە ئەزموونەكانی خوێندندا كچان 
بەش������ێوەیەكی گشتی س������ەركەوتووترن‌ و ئیش‌ و كارێكی باشتریش 

بەدەستەوە دەگرن«.
لان������ە بە پێویس������تی دەزانێت حكومەتی هەرێ������م هەلی زیاتر بۆ 
ئافرەتان بڕەخس������ێنێت بۆ ئەوەی لە بواری ئابووریدا گەشە بكەن، 
گوتیشی: »بەرپرسانی حكومەتی هەرێم پێویستە پێداچوونەوەیەك 
بە بەرنامەی خۆیاندا بكەن و هانی ئافرەتانی هەرێمی كوردس������تان 
بدەن ب������ۆ ئەوەی ئەوانیش بێبەش نەبن لە دروس������تكردنی ئابووری 
كوردستان، چونكە نزیكەی )20 تا 30( ئافرەت خاوەن كۆمپانیای 
خۆیان������ن و كاری بازرگانی دەكەن، ئ������ەو رێژەیەش بەراورد بكەین 
بەجیهان������ی دەرەوە زۆر كەمە و جیاوازییەكی زۆری هەیە، كەچی 
ئەو ئافرەتانەی كاری حكوومی دەكەن، رێژەیان گەلێك زۆرە، بەڵام 
بۆ ئەوەی ئاس������تی وەبەرهێنانی تواناكانی ئافرەتیش بەرزبكرێتەوە، 
پێویستە زیاتر گرنگی بە توانای ئەو ئافرەتانە بدرێت كە لە كەرتی 

تایبەت كار دەكەن«.
لانە زیاتر بابەتەكە ش������یدەكاتەوە و دەڵێت: »بێگومان هەموومان 
دەزانین و بەڵگەیەكی حاش������اهەڵنەگرە كە هەرێمی كوردس������تان لە 
س������ایەی دیموكراتیزەب������وون و بەمەدەنی بوون������ی دام و دەزگاكانی 
ئەمڕۆ ژمارەیەكی بەرچاو لە ئافرەتان لە پۆستە باڵاكاندان، بەڵام 
ئەو ئافرەتانە نەیانتوانیوە هێندەی ئافرەتانی س������ەرمایەدار رۆڵێكی 

كارا لە فریاكەوتنی ئاوارەكانی جەنگی دژ بە تیرۆردا بگێڕن«. 
لە لای خۆیەوە سەرۆكی كۆمەڵەی كارسازی خانمان )تریسكە 
ئەسعەدی( ئەوەی بۆ گوڵان روونكردەوە كە ئەوان وەك كۆمەڵەكەیان 
چەندین هەنگاوی جددییان ب������ۆ بەهێزكردنی توانا ئابوورییەكانی 
ئافرەتان هەڵگرتووە و چەندین خولیان بۆ ئەو خانمانە كردۆتەوە كە 
دەیانەوێت لە بوارەكانی كەرتە ئابوورییە س������ەربەخۆكاندا كار بكەن، 
گوتیش������ی »ئێمە بێجگە لەوەی كارمان بۆ بەهێزكردنی تواناكانی 
ه������ەر دوو رەگەز كردووە بە هاوكاری لایەن������ی پەیوەندیدار كارمان 
لەسەر دروستكردنی هاوبەندییەك لەنێوان سیستەمی كەرتی تایبەت 
و دروس������تكردنی كەس������ی بەرهەمهێن كردووە، هاوكات ئێمە لەسەر 
دوو خ������اڵ كار دەكەین، یەكەمی������ان بەهێزكردنی توانا خودییەكانی 
تاكە كە بتوانێت ئەو كەس������ە س������وود لەو توانای������ەی وەربگرێت كە 
هەیەتی، دووەمیان بریتیە لە دروس������تكردنی سیستەمێك كە كەسی 
بەرهەمهێ������ن بتوانێت كارەكەی ب������رەو پێ بدات و جۆرە كۆنتاكێكی 
لەگەڵ ئەو ش������وێنانەدا هەبێت كە كارەك������ەی ئەنجام دەدات، واتا 
بەستنەوەی هێزی كار بە بازاڕەوە، ئەمەش زیاتر بۆ ئەو ئافرەتانەی 

كە دەیانەوێت لە بازاڕدا كار بكەن« .
پارێزەری راوێژكار ژیان گەردی جێگری س������ەرۆكی كۆمەڵەی 
كارسازی خانمانە و جەخت لەوە دەكاتەوە كە ئافرەت زۆرتر دەتوانێت 
لە بواری س������ەرمایەداریدا سەركەوتوو بێت، لەبەر ئەوەی »ئافرەت 
كەس������ێكە بە سروش������تی خۆی زیاتر ل������ە كارەكان ورد دەبێتەوە، لە 
كێشەو پێداویستی ماڵیش دەزانێت و بەمەش دەزانێت كۆمەڵگە چی 
پێویس������تە، یەكێكیش لە بڕگە سەرەكییەكانی كاری سەرمایەداری 
ئەوەیە ك������ە بتوانی پێداویس������تییە س������ەرەكییەكانی كۆمەڵگە پڕ 
بكەیتەوە، كەواتە ئافرەت لە كاری س������ەرمایەدریدا زۆر سەركەوتوو 
دەبێت«. گوتیشی: »سەركەوتنی ئافرەتان لە بواری سەرمایەداری 
پێویس������تی بە ماوەیەكی دیاریكراو هەیە، لەبەر ئەوەی هێشتا لەم 
ب������وارەدا رێژەی ئافرەت������ان زۆر كەمە و تواناكانی������ان بە تەواوەتی 
دەرنەكەوتووە«. ئەوەشی خستەڕوو كە كۆمەڵەی كارسازی خانمان 
بە هاوكاری وەزارەتی بارزگانی و پیشەسازی بەرنامەیەكیان داناوە، 
ئەوی������ش بەكردنەوەی خولێكی پانزە رۆژی بۆ ئەو كەس������انەی كە 

دەیانەوێت لە بواری كەرتی تایبەتدا كار بكەن«.  
ج������وان عەبدولعەزیز خاوەنی پڕۆژەی جوانكاری و لەش������جوانی 
س������ایە، باس لەوە دەكات كە ئافرەتیش وەك پیاو دەتوانێت لە رووی 
ئابوورییەوە گرنگی بە پێشكەوتنی كۆمەڵگەكەی بدات. گوتیشی: 
»كۆمەڵگەی كوردەواری وەك زۆربەی كۆمەڵگەكانی رۆژهەڵاتی 
گیرۆدەی سیستەمێكە كە پیاو باڵادەستە تیادا، لەبەر ئەوە هەمیشە 
س������ەروەت و سامان لەدەست پیاوانە، بەڵام ئەمە نیشانەی ئەوە نییە 
كە ئێمەی ئافرەتان هەوڵنەدەین، بەڵكوو پێویس������تە ئێمە هەوڵبدەین 
بۆ ئەوەی ببینە كەسێكی بەرهەمهێن و كۆمەڵگەش سوودمان لێ 
ببینێ������ت، لە وڵاتی ئێمەدا زۆر ژن هەن بە میرات پارەیەكی زۆریان 
بۆ ماوەتەوە، یان خاوەنی داهاتێكی زۆر و مووچەیەكی باشن، بەڵام 
مێردەكانیان رێگرییان لێدەكەن، پەرە بە باری ئابووریی خۆیان بدەن، 
چونكە نەریتی پیاوسالاری هەرگیز رێگە بە ژن نادات كە بتوانێت 

ئابووریەكی سەربەخۆی هەبێت« .
ج������وان جەختی لەوەش كردەوە ك������ە حكومەتی هەرێم و میدیای 
كوردی پێویس������تە رۆڵێكی كاراتر بگێڕن بۆ بتوانن هانی ئافرەتان 
بدەن پەرە بە باری ئابووریی خۆیان بدەن و تەنانەت تێكەڵ بە كاری 

بازرگانی و بەرهەمهێنان ببن«.

حكومەتی هەرێم و میدیای 
كوردی پێویستە رۆڵێكی كاراتر 
بگێڕن بۆ ئەوەی بتوانن هانی 
ئافرەتان بدەن و تێكەڵ بە 

كاری بازرگانی و بەرهەمهێنان 
ببن

ژمارەیەكی بەرچاو لە ئافرەتان 
لە پۆستە باڵاكاندان، بەڵام 
ئەو ئافرەتانە نەیانتوانیوە 

هێندەی ئافرەتانی سەرمایەدار 
رۆڵێكی كارا لە فریاكەوتنی 

ئاوارەكانی جەنگی دژ بە 
تیرۆردا بگێڕن

لە وڵاتی ئێمەدا زۆر ژن هەن 
بە میرات پارەیەكی زۆریان 
بۆ ماوەتەوە، یان خاوەنی 

داهاتێكی زۆر و مووچەیەكی 
باشن، بەڵام مێردەكانیان 

رێگرییان لێدەكەن، پەرە بە 
باری ئابووریی خۆیان بدەن

گوڵان: كۆمەڵایەتی

بۆ ئه‌وه‌ی مافه‌كانی خۆی بپارێزێت

زۆر جار باسی ئەوە دەكرێ كە ئافرەت بە هۆی 
نەریتە كۆمەڵایەتییەكان و جیاوازە رەگەزییەكان 
كەمتر دەتوانێت تەلیسمی بێدەنگی بشكێنێت 
و شەرم رێگەی نادات رەخنەی خۆی 
ئاراستەی دەوروبەری بكات. ئایا 
ترسی ئافرەت لە دەربڕینی راستییەكان 
و شەرمی لە شكاندنی بێدەنگی و 
دوورەپەرێزی لە رەخنەگری تەنانەت لە 
ساتەوەختەكانی پێشێلكردنی مافەكانیدا 
چ هۆكارێكی هەیە و چۆن دەتوانێت بە 
سەر ئەو گرفتەدا زاڵ بێت؟ بەشداربووانی 
ئەم راپۆرتەی گوڵان وەڵامی ئەو پرسیارە 
دەدەنەوە 

پێویسته‌ ئافرەتان تەلیسمی 
بێدەنگییان بشكێنن و 
رەخنەی خۆیان ئاڕاستەی 
دەوروبەر بكەن

»كاتێك منداڵ بووم لەلایەن باوكمەوە جیاوازییەكی زۆر لە نێوان 
م������ن و براكانم دەك������را، تەنانەت رێگەیان نەدەدا ب������ە ئارەزووی خۆم 
یاری بكەم، هەمیش������ە دایكم بەوە دەیترس������اندم و دەیگوت: ئەگەر 
هەڵەیەك بكەی بابت دەتكوژێ، یان باس������ی ئ������ەوەی دەكرد، لەبەر 
ئەوەی كچم نابێ لە شوێنی بەرز باز بدەم، لەبەر ئەوەی كچم نابێ 
لەگەڵ كوڕان یاری بكەم، كە گەورەش بووم تەنیا تا پۆلی شەشی 
س������ەرەتایی رێگەیاندا بخوێنم، منیش هەر بێدەنگ بووم و س������ەری 
رەزامەندی������م دەلەقاند، دوای ئەوەی زەواجم كرد و بوومە خاوەنی دوو 
كوڕی جوان، ژیانم هیچی لە ژیانی ژێردەس������تەیی ماڵە بابم باشتر 
نەبوو، چەند جارێك تۆرام، بەڵام بێس������وود بوو، كەسوكارم دەیانگوت 
ئەگەر هاوس������ەرەكەت بش������تكوژێ، نابێ بیر لە تەڵاق بكەیتەوە«. 
ئەوە قسەكانی ئامینە س������اڵح بوو. ئەو راشكاوانە باسی ئەشكەنجە 
و ئازارەكان������ی هاوس������ەرەكەی دەكات و دەڵێت : »زۆرم قبووڵ كرد، 
چوار س������اڵی تەواو بەرگەم گرت، چیدی تاقەتم نەما، ویستم خۆم 
لە كۆیلەیەتی رزگار بكەم، لە كاتێكدا ئافرەتێكی پێگەیشتووی 30 
س������اڵە بووم، بۆ یەكەمجار جورئەتم پەیدا كرد و لە رووی هاوسەر و 
باوك و برا و كۆمەڵگە وەس������تامەوە و گوتم: نا، دوای جیابوونەوەم 
چوومەوە بەر خوێندن، ئێس������تاش بەیانی������ان كار دەكەم و ئێوارانیش 
دەخوێنم، بەوەش نەك هیچم لە دەس������تنەدا، بەڵكو زۆر شتیش������م بە 

دەستهێنا و توانیم مافە زەوتكراوەكانم وەربگرمەوە«. 
 دەروونزان یوس������ف عوس������مان، سەرەتا باس������ی ئەوە دەكات كە لە 
رووی دەروونییەوە كاتێك ب������اس لە پێوەرە كۆمەڵایەتییەكان دەكەین، 
دەبینین كەلتوور بە س������ەر رەگەزی نێر و مێدا دابەش بووە، هەر ئەو 
كەلتوورەش هەژمونی نێرس������الاری بەسەر رەگەزی مێدا سەپاندووە، 
بۆیە ئافرەت لە رووی س������ایكۆلۆژییەوە زۆرجار ناتوانێ راستییەكان 
بدركێنێ، فاكتەرەكانیش������ی بۆ دوو ه������ۆكار دەگەڕێنەوە. هۆكاری 
یەك������ەم: لەناو خێ������زان رێگەی پێنەدراوە قس������ەی دڵی خۆی بكات 
و راس������تییەكان بدركێنێ، ئەگەرچی بێدەنگییەكەی زیانیشی پێی 
گەیاندبێت، چونك������ە ئەو دەرفەتەی نەبووە ببێت������ە خاوەن گوتار و 
بڕی������اری خۆی، لە رووی دەروونی كۆمەڵایەتییەوە كەس������ێك رێگر 
لەبەردەم قس������ەكردنیدا هەبێ، ئەوا ئەو كەسە بێجورئەت دەبێ، خاڵی 
هۆكاری دووەم ئەوەیە كە راس������تبێژی زیانی پێدەگەیەنێ و ناتوانێ 
بەرگری لە راستییەكانی خۆی بكات، بۆیە بێدەنگی هەڵدەبژێرێ. 
لە لای خۆیەوە یه‌كێك ل������ه‌و پارێزەر خانمانه‌ی له‌بواری چالاكی 
ب������واری مافەكانی ئاف������رەت كارده‌كات، جەخت ل������ەوە دەكاتەوە كە 
»مێینەی وڵاتی ئێمە لە س������اتەوەختی ل������ە دایكبوونیەوە تا مردن 
غەدری گەورەی لێدەكرێ«، گوتیش������ی: »لە پەروەردەكردنی كچ 
بە پێچەوانەی كوڕ، ترس دەكەنە سەرمەش������قی و تەنانەت جەس������تە 
و جووڵانەوە و قسەكردن و هەڵس������وكەوتكردن و پێكەنینیشی دەبێتە 
عەیب������ە، ئەو كچ������ەش كاتێك كە گەورە دەبێت ل������ە چوارچێوەیەكی 
داخراودا بیردەكاتەوە و گوزارش������ت لە بۆچوونەكانی دەكات، چونكە 
ئ������ەو بڕیاردەر نییە، بەڵكو جێبەجێكەرە، كەس������انی دەوروبەری وەكو 
م������ەڕ و ماڵات بە پێش خۆیانیان داوە، هەر ئەوەش وایكردووە كچان 
و ژنانی كورد تاوەكو ئێستاش نەیانتوانیوە وەكو پێویست بەرگری لە 
خۆیان بكەن، زۆربەی ئافرەتان بە هۆی نەریتی كۆمەڵگەوە ناتوانن 
موعان������ات و ئێش و ئازارەكانی خۆیان دەربب������ڕن، یان ئەو غەدرانە 

قبووڵ نەكەن كە لێیان دەكرێت. 
ئەو یاساناس������ە چارەسەر لە وش������یاركردنەوەی تاك لە دەستپێكی 
قۆناغەكان������ی پ������ەروەردە و خوێندن������دا دەبینێت، ه������اوكات رایوایە 
»زۆرب������ەی كچانی كۆمەڵگەی ئێمە هۆش������یار نین، بۆیە 75%ی 

ئافرەتانی كۆمەڵگەی كوردی هیچ بڕیارێكیان بە دەس������ت نییە و 
خاوەن داهاتی خۆیان نین، بۆیە ژێردەستی و بێدەنگی قبووڵ دەكەن، 
ئەگەر هۆش������یار بن، رازە خنكێنراوەكانی ناخیان ناشارنەوە و بە بێ 
ترس لە لەدەس������تدانی كەس������ایەتی، ترس لە لەدەستدانی پلە و پایە، 
ترس لە لەدەس������تدانی وەزیفە ملكەچی هەموو فەرمانێك نابن و بە 

بەرامبەرەكەیان دەڵێن: نا،چونكە ماف نادرێ ماف دەسەندرێ«.
ك������ەژاڵ هۆرمزیار نوێنەری فەرمی مافی مرۆڤ بۆ كاروباری 
ئ������اوارە و كۆچبەرانی ش������اری هەولێر، چەند هۆكارێك بۆ ترس������ی 
ئافرەت لە دەربڕینی راستیەكان دەستنیشان دەكات كە گرنگترینیان 
بریتیتن ل������ە: - بارودۆخ������ی دواكەوتووی كۆمەڵگ������ە، پەروەردەی 
خێزانی، لێكدانەوەی هەڵە بۆ دەقە ئایینییەكان، نەبوونی یاسایەكی 
دروس������ت كە بەرگری لە یەكس������انی مافەكان������ی ژن و پیاو بكات. 
هاوكات دەڵێت: »بێگومان ئافرەتیش وەكو پیاو هەموو خەسڵەتێكی 
مرۆڤبوونی تێدایە و لە هی������چ روویەكەوە كەمتوانا نییە، بۆیە زۆر 
پێویستە ئافرەت نەترس و راستگۆ بێت لەگەڵ خۆی و دەوروبەری و 

هەمیشە بە بێ ترس سڵەمینەوە راستییەكان بخاتەڕوو.
ئەندازیار شیلان بیبانی خاوەنی بڕوانامەی ماستەر لە بەڕێوەبردن 
و كارگێ������ڕی، س������ەبارەت بە هەم������ان پرس بەمج������ۆرە رای خۆی 
دەردەبڕێ������ت: »لە وڵاتی ئێمەدا بیردۆزێ������ك لەلایەن كۆمەڵگەوە بۆ 
ئاف������رەت دانراوە بەوەی كە ئافرەت بە بێدەنگییەكەیەوە جوانتر دەبێت، 
بەڵام زۆر بە راشكاوییەوە دەبێت بپرسین، ئەی ئەگەر هەر بێدەنگ 
بێ������ت، مافە زەوتكراوەكانی كێ‌ دەنگی ب������ۆ بەرزدەكاتەوە؟ دەنگی 
هەق بۆ دەبێت بۆ ئافرەتی ئێمە جێی ش������ەرمەزاری بێت؟ بۆ دەبێت 
بەرامبەر بە بڕیار و كاری راس������ت و راستگۆیی و تەنانەت رەخنەی 
دروست و بونیادنەریش ناوناتۆرەی ناشیرین بە ئافرەتەوە بلكێندرێت؟ 
زۆر بەداخەوە ئەگەر ئافرەتێك داوای مافی خۆی بكات و لەس������ەر 
داواكارییەكانی خۆی س������وور بێت، ئەگەر زۆر س������ادەش بێت، ئەوا 
ناوناتۆرەی ناش������یرین و ناپەسەندی لێدەدەن، ئەگەر ئافرەتێك داوای 
مافە س������ادەكانی خۆی بكات ئەوا كۆمەڵگە و خێزانەكەشی دژی 
دەوەس������تن و زۆر بە تەن������زەوە پێی دەڵێن ئەو ئافرەت������ە زمان درێژە. 
تەنانەت جاری وا هەبووە زیاتر كار و قورس������ایی كەوتۆتە سەرشانی 
ئافرەت، با تێڕوانین و رەخنەكان لەسەر ئەساسی ئەوە بكرێت كە ئەو 
دەنگە دەنگی كارێكی راست و هەقە، یاخۆد ناڕاست و هەڵەیە، نەك 

لەسەر ئەساسی ئەوەی ئەو دەنگە هی پیاوە، یان هی ئافرەت. 
 دەروونناس یوسف عوسمان سەبارەت بە رێكاری چارەسەری ئەو 
گرفتەی ئافرەتان دەڵێت: »تاكە چارەسەر بۆ ئەو گرفتە گرنگیدانە 
بە پەروەردەی نەوەی داهاتوو، كە بە دوو س������توونی هاوشێوە كاری 
لەسەر بكرێ، لە ناو خێزانەكان دەست پێبكات لە وێوەش بۆ پرۆسەی 
پ������ەروەردە و خوێندن بۆ ئەوەی كچانیش بتوانن بوێرانە قس������ە بكەن 
و گوزارش������ت لە بیر و بۆچوونەكانی خۆی������ان بكەن و بە جورئەتەوە 
وەڵامی هەموو پرس������یارێك بدەنەوە، لە هەمان كاتیشدا رەخنەكانیان 
مایەی قبووڵكردن بێت، ئەوكات نەوەیەكی تەندروس������ت و چاونەترس 
دروس������ت دەبێ، پێچەوانەی كچان و ژنان������ی ئەمڕۆ كە گومان لە 
هەموو ش������تێك دەكەن و بە گومانەوە لە دەوروبەر دەڕوانن. بەڵام بۆ 
ئەو ئافرەتانەی كە بەهۆی نەریتی كۆمەڵگە بێدەنگییان بە ناچاری 
كردۆتە بەرنامەی ژیانیان، باجێكی قورسی ئەو بێدەنگییەیان دەدەن، 
بۆیەو پاڵپشتی یاسایی چارەسەر و گەرەنتی و خولقێنەری ژیانێكی 
ش������ەرافمەتمەندانەی ئافرەتانی چەوساوە و مافخوراوە، جگە لەوەش 
ئەركی رێكخراوەكانی كۆمەڵی مەدەنی و پارێزەرانی مافی ئافرەتە 

كە بتوانن بێدەنگی ئەو ئافرەتانە بشكێنن.

ئەو ئافرەتانەی كە بەهۆی 
نەریتی كۆمەڵگە بێدەنگییان 
بە ناچاری كردۆتە بەرنامەی 
ژیانیان، باجێكی قورسی ئەو 

بێدەنگییەیان دەدەن

 ئەگەر ئافرەتێك داوای مافە 
سادەكانی خۆی بكات ئەوا 

كۆمەڵگە و خێزانەكەشی دژی 
دەوەستن و زۆر بە تەنزەوە پێی 
دەڵێن ئەو ئافرەتە زمان درێژە

لە وڵاتی ئێمەدا نه‌ریتێك 
هه‌یه‌ لەلایەن كۆمەڵگەوە 
بۆ ئافرەت دانراوە بەوەی 

ئافرەت بە بێدەنگییەكەیەوە 
جوانتر دەبێت، بەڵام زۆر بە 
راشكاوییەوە دەبێت بپرسین، 

ئەی ئەگەر هەر بێدەنگ بێت، 
مافە زەوتكراوەكانی كێ‌ دەنگی 

بۆ بەرزدەكاتەوە

زۆر پێویستە ئافرەت نەترس 
و راستگۆ بێت لەگەڵ خۆی و 
دەوروبەری و هەمیشە بە بێ 
ترس سڵەمینەوە راستییەكان 

بخاتەڕوو

گوڵان: كۆمەڵایەتی

سروه
‌ به‌سه‌رهاتی خۆی له‌ شوێنی 
كاره‌كه‌ی ده‌گێرێته‌وه‌
كاتی خۆی ماڵپەڕی گوڵان )www.gulan-media.com( ڕاپرسییەكی ئەنجام دا و تێیدا ئەم پرسیارە خرایەڕوو: 
ئای������ا دیاردەی توندوتیژی بەرامبەر بە ئافرەتان لەناو دامودەزگە حكوومییەكان زیاترە، یان لە ناو حزبییەكان؟ لە ئەنجامدا لە 
كۆی هەزار بەش������داربوو لە س������ەرجەم چین و توێژەكان، لە وەڵامی ئەو ئەو ڕاپرسییە 71% حزبییەكان و  05% حكوومییەكان و 
24%یش هەردووكیان دەستنیش������ان كردبوو. یەكێك لەو ئافرەتانە كە رایوایە لە ناو دامودەزگە حكوومی و حزبییەكانیش ئافرەت 

رووبەڕووی توندوتیژی و ئیستیغلال كردن دەبێتەوە، بەسەرهاتی خۆی بۆ گۆڤاری گوڵان دەگێڕێتەوە.

پێشتر جگە لەوەی لە 
كۆمپانیایەك فەرمانبەر بووم، 
چالاكی حزبیشم هەبوو، بەڵام 
ئەوەندە بێزار بووم لە جۆری 

مامەڵەی پیاوانی پلەدار لەگەڵ 
ئافرەتانی بەردەستیان، وازم لە 

هەمووی هێنا

هەر ئافرەتێك ئیستغلالكردنی 
خۆی لە لایەن هەر كەسێكەوە 
قبووڵ بكات، یان  بچێتە ژێر 
باری هەڕەشە و توندوتیژی، 
ئەوكات تەنیا شەرمەزاری و 

ریسوایی بۆ دەمێنێتەوە

لە كۆمەڵگەی ئێمە لە هەموو 
حاڵەتەكاندا هەر ئافرەت بە 
تاوانباری یەكەم دادەنرێت، 

تەنانەت ئەگەر زوڵمیشی 
لێكرابێت

» ئافرەت چ لە ناو خێزان و چ لە ش������وێنی كارەكەی، 
ئیتر دەزگایەكی حكوومی بێ������ت، یان حزبی، یان كەرتی 
تایبەت، زۆر جار رووبەڕووی توندوتیژی دەبێتەوە. چونكە 
توندوتی������ژی ل������ە كۆمەڵگەی ئێمەدا رەگ������ی داكوتیوە و 
چووەتە ناو ش������ادەماری هەموو تاكێك������ەوە، بۆیە خێزان و 

حزب و حكومەت و كۆمەڵگەشی گرتۆتەوە«. 
ئەوە دەستپێكی قسەكانی سروەی تەمەن 29 ساڵ بوو. 
ئەو بە نیگەرانییەكی زۆرەوە بەمجۆرە باس������ی چەند ساڵی 
رابردووی  ژیانی خۆی دەكات: »ماوەی چوار ساڵە وازم 
لە كارەكەم هێناوە و ئێس������تا وەك كچی ماڵەوە بێ ئیشم و 
هیچ داهاتێكم نییە. پێش������تر جگە لەوەی لە كۆمپانیایەك 
فەرمانبەر بووم، چالاكی حزبیش������م هەب������وو، بەڵام ئەوەندە 
بێزار ب������ووم لە جۆری مامەڵەی پیاوان������ی پلەدار لەگەڵ 
ئافرەتانی بەردەستیان، وازم لە هەمووی هێنا. بەڕێوەبەری 
كۆمپانیاكە پیاوێكی چاوچنۆك بوو. ژمارە مۆبایلەكەمی 
هەبوو، ب������ەردەوام داوای دەكرد چ������ات بكەین. بەڵام من 
ئیهمالم دەكرد، چەندین جار هەڕەشەی دەركردنی لێكردم، 
هەر دەیگوت: من س������ومعەی خ������ۆم دەپارێزم و تەنیا تۆم 
خۆش دەوێ‌، ئەوەش تاوان نییە، تەنیا قس������ەم لەگەڵ بكە 
و مەجال������م بدە زوو زوو بتبینم. بەڵام من هەر پش������تگوێم 
دەخس������ت. تا وای لێهات، هەفتانە كە س������ێ رۆژ دەوامم 
دەكرد، كردی بە شەش رۆژ، منیش مووچەكەم هەر بەشی 
هاتوچووەك������ەی دەكرد، بۆیە داوای وازهێنانم لە وەزیفەكەم 
پێشكەش كرد و بە تەواوی وازم لە دەوامكردن هێنا. بەداخەوە 
لە كۆمەڵگەی ئێمە لە هەم������وو حاڵەتەكاندا هەر ئافرەت 
بە تاوانباری یەكەم دادەنرێت، تەنانەت ئەگەر زوڵمیش������ی 
لێكرابێت، ئەمەش تێڕوانینێكی هەڵەیە و پێویستە راست و 

هەڵە و  زاڵم و زوڵم لێكراو لە یەكتر جیا بكرێتەوە«.
س������روە لە درێژەی قس������ەكانیدا جەختی لەوە كردەوە كە 
»زۆربەی ئافرەتان ڕووب������ەڕووی توندوتیژی دەبنەوە، جا 
ئافرەتی فەرمانبەر بن، یان كادیری حزبی بن، یان  ئافرەتی 
ماڵ بن، بەڵام ئەگەر ئافرەت پلەیەكی سیاسی، یان ئیداری 
هەبێت، كەس ناتوانێت ئیستغلالی بكات، یان بە توندوتیژی 
مامەڵەی لەگەڵ ب������كات. تەنانەت ئەگەر كچ، یان ژنی 
بەرپرسێكی حزبی، یان ئیداری بێت، ئەوا مافی پارێزراوە 
و كەس ناتوانێت توندوتیژی بەرامبەر ئەنجام بدات، بەڵام 
ئەگەر ئافرەتێك فەرمانبەرێكی ئاسایی بێت و هیچ پشت 
و پەنایەكی نەبێ������ت، چ لە حزب بێت، یان حكومەت، یان 
دەزگایەك������ی راگەیاندن، یان كۆمپانیەكی كەرتی تایبەت، 
ئەگەری بەكارهێنانی توندوتیژی بەرامبەری زیاترە، نەك 
لەبەر ئەوەی ئافرەت������ە، بەڵكوو لەبەر ئەوەی هێزێكی نییە 
بەرگری لەخۆی بكات و هیچ شتێكی نییە بتوانێت خۆی 
پێ بپارێزێت«. گوتیشی: »یاس������ایەك نییە بەرگری لە 
مرۆڤە بێدەسەڵاتەكان بكات، یاسا تەنیا بەرگری لەمرۆڤە 
باڵادەست و خاوەن تواناكان دەكات، واتا گرفتەكە نەبوونی 
یاسایەكی تۆكمە و بەرقەرارنەبوونی یاسایەكی چەسپێندراوە 
لەنێ������و كۆمەڵگەدا، بۆیە بەداخ������ەوە توندوتیژی لای ئێمە 

بۆتە عورفێك  كە هەموو تاكەكان دەگرێتەوە«.
س������روە ئەو كەس������انەی كە توندوتی������ژی بەرامبەر بە 
ئافرەت بەكاردەهێنن و ئیس������تغلالیان دەكەن، بە كەسانی 
»خاوەن كەس������ایەتی لاواز و دەروون نەخۆش« هەژمار 
كرد و گوتی: »ئەو پیاوانەی ناتوانن سەیری كارامەیی 
و تواناكانی ئافرەت بكەن و تەنیا لە رووی سێكس������ەوە 
تەماشای دەكەن، كەسانی خاوەن كەسایەتی لاواز و دەروون 
نەخۆشن كە پێویستە بە توندی سزا بدرێن«. گوتیشی: 
»زۆر بەداخەوە زۆرب������ەی ئافرەتانی كۆمەڵگەی ئێمە 
پێیانوایە ئەگەر ڕووبەڕووی توندوتیژی ببنەوە و باسی 
بكەن، ئەوا خۆیان ریس������وا دەكەن، لەبەر ئەوە هەمیش������ە 
شتەكانیان بە شاراوەیی دەمێنێتەوە، بەڵام لە راستیدا وا 
نییە، بەپێچەوانەوە هەر ئافرەتێك ئیستغلالكردنی خۆی 
لەلایەن هەر كەس������ێكەوە قبووڵ بكات، یان  بچێتە ژێر 
باری هەڕەشە و توندوتیژی، ئەوكات تەنیا شەرمەزاری 

و ریسوایی بۆ دەمێنێتەوە«.
ناری������ن عەبدولقادر چالاكوانی بواری مافی ئافرەتان 
و بەرپرس������ی ئەنجومەنی پارێزگای هەولێری یەكێتی 
ئافرەتانی كوردس������تان، سەبارەت بە هەمان پرس دەڵێت: 
»هەم������وو هەڵس������وكەوتێك كە جی������اكاری ڕەگەزی و 
هەڕەشەلێكردن و س������ووكایەتی پێكردنی پێوە دیاربێت، 
توندوتیژیی������ە، جا ئەگەر ئەو توندوتیژییە جەس������تەیی، 
دەروون������ی، یان كۆمەڵایەتی بێ������ت، هەروەها چ لە ناو 
خێزان و چ لەناو حزب و دامودەزگەی حكوومی بكرێت، 

پێویستە ڕووبەڕووی سزا ببێتەوە«.
بە بڕوای نارین بەكارهێنانی توندوتیژی بەرامبەر بە 
ئافرەتان لەن������او دەزگا حزبییەكاندا زۆر كەمە، چونكە 
»زۆرب������ەی حزبەكان  رێگەخۆش������كەرن  بۆ كاركردنی 
ئافرەت و هەوڵ������ی پێگەیاندنیان دەدەن«، گوتیش������ی: 
»بێگومان ئافرەتان لەن������او كەرتی تایبەتدا رووبەڕووی 
زۆرترین رێژەی توندوتیژی دەبنەوە، چونكە هیچ جۆرە 
ماف و دەس������تەبەرێكی كۆمەڵایەتییان نییە، هەرەوەها 
لە كەرتی گش������تی وات������ا فەرمانگ������ە حكوومییەكان 
ئافرەت������ان بە بەراود بەكەرتی تایبەت كەمتر ڕووبەرووی 
توندوتیژی دەبنەوە، ئەوەش������مان لەی������اد نەچێت، لە ناو 
حكومەتی������ش توندوتیژی بەرامبەر ب������ە ئافرەتان هەیە، 
چونكە توندوتیژی هەر تەحەروش������پێكردن نییە، بەڵكوو 
هەراسانكردن و ڕێگەلێگرتن و بێبەشكردن لە مافەكان، 
ئەوانە هەمووی توندوتیژین، لە كەرتی گشتیش ئافرەتان 
ئەو كێشەیەیان هەیە، وەك ڕێگەگرتن لەپێشكەوتنیان و 
بێبەشكردن لە مافەكانیان، بەڵام من خۆم وەك ئافرەتێك 
ماوەیەك������ی زۆر دوورودرێژە لەن������او دەزگە حزبییەكاندا 
كاردەكەم، هەس������ت بەوە دەكەم ك������ە ئافرەت لە ناو حزب 
ڕووب������ەڕووی توندوتیژی نابێتەوە، بەڵك������وو هاوكاری 
دەكرێت و هانی دەدرێت، دیارترین نموونەش سیستەمی 
كۆتایە كە لە ناو كۆنفڕانسەكانی حزبدا بۆ پێشكەوتنی 

ئافرەتان پەیڕەو كراوە«.

توندوتیژی لە كۆمەڵگەی ئێمەدا 
رەگی داكوتیوە و چووەتە ناو 
شادەماری هەموو تاكێكەوە، 

بۆیە خێزان و حزب و حكومەت 
و كۆمەڵگەشی گرتۆتەوە

خیانەتی هاوسەری
دایكی چوار منداڵ سەرگەردان دەكات

ئ������ەو چیرۆكانەی كە خیانەتی هاوس������ەری بووەتە ه������ۆكاری لێكترازانی خێزانێك كەم نین، دوای جیابوونەوەش������یان 
منداڵەكانیان دەبنە قوربانی یەكەم و چارەنووس������یان دەكەوێتە مەترس������ییەوە. یەكێك لەو ئافرەتانەی كە بە هۆی خیانەتی 
هاوس������ەری شیرازەی خێزانی تێكچووە و تەنانەت لە سۆزی دایكایەتی بۆ چوار منداڵەكەی بێبەش كراوە، نهێنییەكانی 

ژیانی بۆ گوڵان دەدركێنێت.

باڵایەكی مام ناوەند و پێس������تێكی سپی و پرچێكی رەش 
و درێ������ژی هەیە كە تا ناوقەدی ش������ۆڕ بووەتەوە. گەرچی 
تەمەن������ی لە 40 س������اڵ تێپەڕیوە، ب������ەڵام زۆر گەنجتر لە 
تەمەنی دیارە و هێش������تا لە روخس������اریدا گەنجی و جوانی 
خۆی دەنوێنێت، بەڵام چاوەكانی پڕن لە نیگەرانی و دوودڵ 
بوونی لە دوابڕیاری بۆ جیابوونەوە لە هاوس������ەرەكەی و لە 
دەستدانی س������ۆزی چوار منداڵەكەی بە تەواوی خەمباری 

كردووە.
بەهرەی تەمەن 42 ساڵ، یەكێكە لەو سەدان قوربانییانەی 
كە بەهۆی خیانەتەوە خێزانەكەیان لەبەر یەك هەڵوەشاوەتەوە. 
ئەو دایكی چوار منداڵە و پەشیمانی خۆی بۆ لەدەستدانی 
منداڵەكانی ناش������ارێتەوە و هاوكات جەخت لەوە دەكاتەوە كە 
»خیانەتی هاوس������ەری تاوانێكی زۆر قورس������ە و كەم كەس 

دەتوانێت قبووڵی بكات«.
بەه������رە بە خەمبارییەكی زۆرەوە بەمجۆرە باس������ی ژیانی 
راب������ردووی دەكات: »ئ������ەو پی������اوەی كە ش������ووم پێكرد لە 
گەنجێتیمدا زۆر گیرۆدەی من بوو، كە هاتە داواشم ئامادە 
بوو هەر چییەك من بمەوێ، بۆمی بكات، ئەوە بوو ش������ووم 
پێكرد و زۆریش بەختەوەر بووم، لە هیچ ش������تێكم كەم نەبوو، 
نە لە خۆشەویس������تی هاوسەرەكەم و نە لە ماڵ و نە لە پارە، 
ه������ەر چییەك بڵێیت، هەموویم هەب������وو، خوای گەورە چوار 
منداڵیش������ی پێ بەخش������یم، بەڵام نەمزانی ئەو خۆشییە تا 
س������ەر نابێت و دواتر بێ ماڵ و منداڵ و بێ پارە دەبم. تازە 
هەمووش������تێكم لەدەست چوو، بەڵام كە باسی دەكەم، هەست 

دەكەم كەمێك لە ئازارەكانم سووك دەبێت«.
بەه������رە زۆر بە تامەزرۆییەوە باس������ی منداڵەكانی دەكات 
و دوای ئەوەی بە گۆش������ەی لەچكەكەی فرمێسكەكانی 

سڕییەوە، بە دەنگێكی لەرزۆكەوە گوتی: »بە حەسرەتم 
پێش مردن������م تەنیا جارێك منداڵەكان������م ببینم، بەڵام 
مێردەكەم لەوەشدا هەر خیانەتم لێدەكات، بڕوا بكەن 
هیچ شتێك بەقەد خیانەتكردن ناخۆش نییە، چەند 

ساڵ عاش������قانە لەگەڵی ژیام، كەچی بینیم لەسەر هەمان 
جێگ������ەی من لەگ������ەڵ ئافرەتێكی تر خەریك������ی رابواردن 
بوون، بۆیە لەو رۆژەوە كە بەو ش������ێوەیە ئەوم بینی، تەنانەت 
منداڵەكانیش������م لەبەر ئەو پیاوە خیانەتكارە نەهاتە بەرچاو، 
بۆی������ە تەڵاقی خۆمم وەرگرت، من ب������ە منداڵی چوارەمی 
خۆم دووگیان ب������ووم، دوو كچ و كوڕێكم هەبوو، كوڕەكەی 
دیكەشم هێش������تا لە دایك نەبووبوو، كەچی باوكیان لەپاش 
ئەوەن������دە منداڵە كەوت������ە داوی حەزەكانی خۆی و خیانەتی 

لێ كردم«. 
وەك ئەوەی بەهرە باسیكرد، لە كاتی بینینی خیانەتەكەدا 

مێردەكەی زۆری لێ دەپاڕێتەوە و داوا دەكات 
گەر كەس بەو رووداوە نەزانێ، 

چی بوێ������ت، بۆی دەكات، 
ل������ە ب������ارەی چۆنیەتی 
دەڵێت:  رازیبوونیشی 
»ب������ێ ش������وێن بووم، 
دایك و باوكم نەمابوو، 
نەمزانی بۆ كێ بڕۆم، 
بۆی������ە قبووڵ������م كرد، 
بەڵام بەو مەرجەی 

مێردەكەم  كە 
ە  یێت������ەو نە

م������اڵ، 

گوت������م با منداڵەكانم نەزانن ك������ەوا باوكیان چی كردووە لەو 
تەمەنە، ئەویش خانوویەكی بەرامبەر ماڵی خۆمان گرت و 
لەوێ دانیشت، بەڵام منداڵەكانم بەردەوام سەردانیان دەكرد، 
تا رۆژێك مێردەكەم هاتە ژوورەوە و گوتی: دەمەوێت قس������ە 
بكەین، دانیشتین كە گوێم گرت، گوتی: ئەو ژنەی لەگەڵم 
بوو، دەیهێنم، بەڵام من ناهێڵم منداڵم لێی هەبێت، ئەوە بوو 
قەناعەت������ی بە من هێنا و ئەوی������ش ژنەكەی هێناو هەوێی 
بەرامب������ەر ماڵم دانا، رۆژانە من لە خەمخواردن زیاتر هیچ 
شتێكی ترم نەبوو، مێردەكەم بەردەوام شتی جوانی دەكڕی و 
دەیبردە ماڵەكەی بەرامبەرم، رۆژ بە رۆژ خەمی زیاترم بۆ 
دەخ������وارد، زۆرم لە كزی دا، تا رۆژێك بینیم كە هەوێیەكەم 
زگ������ی هەیە، ئیتر چیتر پێم قبووڵ نەكرا و یەكس������ەر ماڵم 
بریا قەد  جێهێشت، بەڵام 
نەكردبا،  ئەو هەڵەیەم 
هەوێ هاتە جێگەی 
تەنانەت  و  م������ن 
منداڵەكانیش������م 
باوكیان  لای 
 ، ت گ������ر

باوكی������ان دڵی هەمووانی برد، تەنیا ئ������ەو كوڕەم نەبێت كە 
تەمەنی دوو ساڵی تەواو نەكردبوو، ئیتر من لە ماڵی خوشكم 
مامەوە، بۆ ماوەی س������اڵێك كەس نەهاتە شوێنم، خوشكم و 
زاواكەمان چەندجار چوون بێ فایدەبوو، منداڵەكانیشم ئامادە 
نەبوون من ببینن، ئەوە بوو ژنەكەی هێنا ناو ماڵەكەی من 
و كچە گەورەشمی بە ش������وو دا و كوڕە بچووكەكەشی لێ 
سەندمەوە، بۆیە ئەوەندەی تر بێزار بووم، چووم داوای تەڵاقم 
كرد لە دادگا، دواتر كێشەكەمان یەكلایی بوویەوە و تەڵاقی 
دام، منداڵەكانیش������م هەموویان لای باوكیان و زڕداكەكەیان 
مان������ەوە و نەهاتنە لای من، منیش تەنیا خەمم بەدیار ئەو 

منداڵانەوە دەخوارد«.
بەهرە لە كۆتایی قسەكانیدا بە خەمبارییەكی 

زۆرەوە گوتی: »ئێس������تا دانیش������تووم لە 
ماڵی خوش������كەكەم و منداڵەكانی ئەو 
گەورە دەكەم، بەڵام س������وپاس بۆ خوا 
ب������ڕوای بە  تەنها كچ������ە گەورەكەم 
من كرد، دوای بەش������وودانی ئێستا 
ب������ە نهێنی دێت س������ەردانم دەكات، 
تەنیا ئەو دەزانێت كە باوكیان چ 
ئەنجام  بەرامب������ەرم  غەدرێكی 
ترم  منداڵەكانی  ب������ەڵام  داوە، 
هیچ كاتێك نایانەوێت تەنانەت 
ئەوەندە  باوكی������ان  بش������مبینن، 
من������ی لەبەرچاویان ناش������یرین 
ك������ردووە، بەڵام چ������ی بكەم؟ 

تەنیا داواكارم خوا هەقم بكاتەوە، 
چونكە ئەوەی لە ژووری نووستنی خۆم 

لەگەڵ مێردەكەم بینیم، دواتر بوو بە هەوێم و 
ماڵ و منداڵمی داگیر كرد..«.

»بە حەسرەتم پێش مردنم 
تەنیا جارێك منداڵەكانم 
ببینم، بەڵام مێردەكەم لەوەشدا 
هەر خیانەتم لێدەكات«

»ئەوەی لە ژووری نووستنی خۆم 
لەگەڵ مێردەكەم بینینم بووە 

هەوێم و ماڵ و منداڵمی داگیر 
كرد«

گوڵان: كۆمەڵایەتی

خیانەتی هاوسەری
دایكی چوار منداڵ سەرگەردان دەكات

ئ������ەو چیرۆكانەی كە خیانەتی هاوس������ەری بووەتە ه������ۆكاری لێكترازانی خێزانێك كەم نین، دوای جیابوونەوەش������یان 
منداڵەكانیان دەبنە قوربانی یەكەم و چارەنووس������یان دەكەوێتە مەترس������ییەوە. یەكێك لەو ئافرەتانەی كە بە هۆی خیانەتی 
هاوس������ەری شیرازەی خێزانی تێكچووە و تەنانەت لە سۆزی دایكایەتی بۆ چوار منداڵەكەی بێبەش كراوە، نهێنییەكانی 

ژیانی بۆ گوڵان دەدركێنێت.

باڵایەكی مام ناوەند و پێس������تێكی سپی و پرچێكی رەش 
و درێ������ژی هەیە كە تا ناوقەدی ش������ۆڕ بووەتەوە. گەرچی 
تەمەن������ی لە 40 س������اڵ تێپەڕیوە، ب������ەڵام زۆر گەنجتر لە 
تەمەنی دیارە و هێش������تا لە روخس������اریدا گەنجی و جوانی 
خۆی دەنوێنێت، بەڵام چاوەكانی پڕن لە نیگەرانی و دوودڵ 
بوونی لە دوابڕیاری بۆ جیابوونەوە لە هاوس������ەرەكەی و لە 
دەستدانی س������ۆزی چوار منداڵەكەی بە تەواوی خەمباری 

كردووە.
بەهرەی تەمەن 42 ساڵ، یەكێكە لەو سەدان قوربانییانەی 
كە بەهۆی خیانەتەوە خێزانەكەیان لەبەر یەك هەڵوەشاوەتەوە. 
ئەو دایكی چوار منداڵە و پەشیمانی خۆی بۆ لەدەستدانی 
منداڵەكانی ناش������ارێتەوە و هاوكات جەخت لەوە دەكاتەوە كە 
»خیانەتی هاوس������ەری تاوانێكی زۆر قورس������ە و كەم كەس 

دەتوانێت قبووڵی بكات«.
بەه������رە بە خەمبارییەكی زۆرەوە بەمجۆرە باس������ی ژیانی 
راب������ردووی دەكات: »ئ������ەو پی������اوەی كە ش������ووم پێكرد لە 
گەنجێتیمدا زۆر گیرۆدەی من بوو، كە هاتە داواشم ئامادە 
بوو هەر چییەك من بمەوێ، بۆمی بكات، ئەوە بوو ش������ووم 
پێكرد و زۆریش بەختەوەر بووم، لە هیچ ش������تێكم كەم نەبوو، 
نە لە خۆشەویس������تی هاوسەرەكەم و نە لە ماڵ و نە لە پارە، 
ه������ەر چییەك بڵێیت، هەموویم هەب������وو، خوای گەورە چوار 
منداڵیش������ی پێ بەخش������یم، بەڵام نەمزانی ئەو خۆشییە تا 
س������ەر نابێت و دواتر بێ ماڵ و منداڵ و بێ پارە دەبم. تازە 
هەمووش������تێكم لەدەست چوو، بەڵام كە باسی دەكەم، هەست 

دەكەم كەمێك لە ئازارەكانم سووك دەبێت«.
بەه������رە زۆر بە تامەزرۆییەوە باس������ی منداڵەكانی دەكات 
و دوای ئەوەی بە گۆش������ەی لەچكەكەی فرمێسكەكانی 

سڕییەوە، بە دەنگێكی لەرزۆكەوە گوتی: »بە حەسرەتم 
پێش مردن������م تەنیا جارێك منداڵەكان������م ببینم، بەڵام 
مێردەكەم لەوەشدا هەر خیانەتم لێدەكات، بڕوا بكەن 
هیچ شتێك بەقەد خیانەتكردن ناخۆش نییە، چەند 

ساڵ عاش������قانە لەگەڵی ژیام، كەچی بینیم لەسەر هەمان 
جێگ������ەی من لەگ������ەڵ ئافرەتێكی تر خەریك������ی رابواردن 
بوون، بۆیە لەو رۆژەوە كە بەو ش������ێوەیە ئەوم بینی، تەنانەت 
منداڵەكانیش������م لەبەر ئەو پیاوە خیانەتكارە نەهاتە بەرچاو، 
بۆی������ە تەڵاقی خۆمم وەرگرت، من ب������ە منداڵی چوارەمی 
خۆم دووگیان ب������ووم، دوو كچ و كوڕێكم هەبوو، كوڕەكەی 
دیكەشم هێش������تا لە دایك نەبووبوو، كەچی باوكیان لەپاش 
ئەوەن������دە منداڵە كەوت������ە داوی حەزەكانی خۆی و خیانەتی 

لێ كردم«. 
وەك ئەوەی بەهرە باسیكرد، لە كاتی بینینی خیانەتەكەدا 

مێردەكەی زۆری لێ دەپاڕێتەوە و داوا دەكات 
گەر كەس بەو رووداوە نەزانێ، 

چی بوێ������ت، بۆی دەكات، 
ل������ە ب������ارەی چۆنیەتی 
دەڵێت:  رازیبوونیشی 
»ب������ێ ش������وێن بووم، 
دایك و باوكم نەمابوو، 
نەمزانی بۆ كێ بڕۆم، 
بۆی������ە قبووڵ������م كرد، 
بەڵام بەو مەرجەی 

مێردەكەم  كە 
ە  یێت������ەو نە

م������اڵ، 

گوت������م با منداڵەكانم نەزانن ك������ەوا باوكیان چی كردووە لەو 
تەمەنە، ئەویش خانوویەكی بەرامبەر ماڵی خۆمان گرت و 
لەوێ دانیشت، بەڵام منداڵەكانم بەردەوام سەردانیان دەكرد، 
تا رۆژێك مێردەكەم هاتە ژوورەوە و گوتی: دەمەوێت قس������ە 
بكەین، دانیشتین كە گوێم گرت، گوتی: ئەو ژنەی لەگەڵم 
بوو، دەیهێنم، بەڵام من ناهێڵم منداڵم لێی هەبێت، ئەوە بوو 
قەناعەت������ی بە من هێنا و ئەوی������ش ژنەكەی هێناو هەوێی 
بەرامب������ەر ماڵم دانا، رۆژانە من لە خەمخواردن زیاتر هیچ 
شتێكی ترم نەبوو، مێردەكەم بەردەوام شتی جوانی دەكڕی و 
دەیبردە ماڵەكەی بەرامبەرم، رۆژ بە رۆژ خەمی زیاترم بۆ 
دەخ������وارد، زۆرم لە كزی دا، تا رۆژێك بینیم كە هەوێیەكەم 
زگ������ی هەیە، ئیتر چیتر پێم قبووڵ نەكرا و یەكس������ەر ماڵم 
بریا قەد  جێهێشت، بەڵام 
نەكردبا،  ئەو هەڵەیەم 
هەوێ هاتە جێگەی 
تەنانەت  و  م������ن 
منداڵەكانیش������م 
باوكیان  لای 
 ، ت گ������ر

باوكی������ان دڵی هەمووانی برد، تەنیا ئ������ەو كوڕەم نەبێت كە 
تەمەنی دوو ساڵی تەواو نەكردبوو، ئیتر من لە ماڵی خوشكم 
مامەوە، بۆ ماوەی س������اڵێك كەس نەهاتە شوێنم، خوشكم و 
زاواكەمان چەندجار چوون بێ فایدەبوو، منداڵەكانیشم ئامادە 
نەبوون من ببینن، ئەوە بوو ژنەكەی هێنا ناو ماڵەكەی من 
و كچە گەورەشمی بە ش������وو دا و كوڕە بچووكەكەشی لێ 
سەندمەوە، بۆیە ئەوەندەی تر بێزار بووم، چووم داوای تەڵاقم 
كرد لە دادگا، دواتر كێشەكەمان یەكلایی بوویەوە و تەڵاقی 
دام، منداڵەكانیش������م هەموویان لای باوكیان و زڕداكەكەیان 
مان������ەوە و نەهاتنە لای من، منیش تەنیا خەمم بەدیار ئەو 

منداڵانەوە دەخوارد«.
بەهرە لە كۆتایی قسەكانیدا بە خەمبارییەكی 

زۆرەوە گوتی: »ئێس������تا دانیش������تووم لە 
ماڵی خوش������كەكەم و منداڵەكانی ئەو 
گەورە دەكەم، بەڵام س������وپاس بۆ خوا 
ب������ڕوای بە  تەنها كچ������ە گەورەكەم 
من كرد، دوای بەش������وودانی ئێستا 
ب������ە نهێنی دێت س������ەردانم دەكات، 
تەنیا ئەو دەزانێت كە باوكیان چ 
ئەنجام  بەرامب������ەرم  غەدرێكی 
ترم  منداڵەكانی  ب������ەڵام  داوە، 
هیچ كاتێك نایانەوێت تەنانەت 
ئەوەندە  باوكی������ان  بش������مبینن، 
من������ی لەبەرچاویان ناش������یرین 
ك������ردووە، بەڵام چ������ی بكەم؟ 

تەنیا داواكارم خوا هەقم بكاتەوە، 
چونكە ئەوەی لە ژووری نووستنی خۆم 

لەگەڵ مێردەكەم بینیم، دواتر بوو بە هەوێم و 
ماڵ و منداڵمی داگیر كرد..«.

»بە حەسرەتم پێش مردنم 
تەنیا جارێك منداڵەكانم 
ببینم، بەڵام مێردەكەم لەوەشدا 
هەر خیانەتم لێدەكات«

»ئەوەی لە ژووری نووستنی خۆم 
لەگەڵ مێردەكەم بینینم بووە 

هەوێم و ماڵ و منداڵمی داگیر 
كرد«

تی
ڵایە
مە
كۆ

تی
ڵایە
مە
كۆ

گوڵان: كۆمەڵایەتی

